	
Եզրակացություն
«Արիդես» ՍՊ ընկերության կողմից «Ալյանս» ազատ տնտեսական գոտու շահագործողների ռեեստրում ներառվելու վկայականի գործողության ժամկետի երկարաձգման համար ներկայացված հայտի

Հիմք ընդունելով «Ազատ տնտեսական գոտիների մասին» ՀՀ օրենքի (ընդ․ 25․05․2011թ․) հոդված 7-ի և ՀՀ կառավարության 2019 թվականի հունիսի 6-ի N 727-Ն որոշման N 3 հավելվածի 3-րդ գլխի դրույթները՝ «Արիդես» ՍՊԸ-ի կողմից ՀՀ էկոնոմիկայի նախարարություն է ներկայացվել  «Ալյանս» ազատ տնտեսական գոտու շահագործողների ռեեստրում ներառվելու վկայականի գործողության ժամկետի երկարաձգման համապատասխան հայտ։ Հայտը ներկայացվել է Ազատ տնտեսական գոտիների հարցերով միջգերատեսչական հանձնաժողովի անդամներին։
«Արիդես» ՍՊ ընկերությունը ներկայացրել է հետևյալ փաստաթղթերը`
1. Դիմում
1. Սկզբնական հայտարարագիր
1. Կազմակերպչի կողմից տրամադրված տեղեկանք շահագործողի հետ պայմանագիրը երկարաձգելու համաձայնության վերաբերյալ։
«Արիդես» ՍՊ ընկերությունը նախատեսում է «Ալյանս» ազատ տնտեսական գոտում գործունեությունը շարունակել էլեկտրոնիկայի և ճշգրիտ ճարտարագիտության ոլորտում գործունեություն ծավալելու, մասնավորապես, նորարարական տեխնոլոգիաներով բժշկական կահույքի հավաքման ու օժանդակ պարագաներ արտադրելու, Հայաստանի Հանրապետության տարածքում չարտադրվող ապրանքատեսակների (մասնավորապես, քիմիական լուծույթներ), ինչպես նաև պլաստմասսայե արտադրատեսակների, այդ թվում՝ ինչպես սեփական արտադրատեսակների բաղադրամաս հանդիսացող արտադրատեսակների, այնպես էլ որպես վերջնական արտադրատեսակ հանդիսացող՝ վաճառքի համար նախատեսված ապրանքատեսակների (մասնավորապես, ալկոթեստերների գործածության համար անհրաժեշտ մեկանգամյա օգտագործման մուշտուկներ, ինչպես նաև բժշկական նշանակության այլ պլաստմասսայե արտադրատեսակներ (նստարան լոգարանի համար, զուգարանակոնքի գլխադիրներ, աստիճան լոգարանի համար, միզընդունիչ և գիշերանոթ, սանիտարական հարմարանքով աթոռի պլաստիկե մեջք, նստատեղ, դույլ՝ կափարիչով, և բռնակ, գլխադիրներ և գլանիկներ, ալկոթեստերի աքսեսուար պլաստիկե տուփեր) արտադրության համար։
[bookmark: _GoBack]Ծրագրի շրջանակներում (առաջիկա 6 տարիներին) իրականացվելիք ներդրումները կկազմեն շուրջ 190 մլն դրամ, և կստեղծվի 85 նոր աշխատատեղ։
Արտադրության մոտավոր տարեկան ծավալները նախատեսվում է 2.6 մլրդ դրամից (առաջին տարում) հասցնել մինչև 4.5 մլրդ դրամի։
Ընկերությունն ունենալու է մոտ 1518.15 քմ արտադրական տարածք «Ալյանս» ազատ տնտեսական գոտում: «Սիտրոնիկս Արմենիա» ՓԲ ընկերությունը համաձայն է տրամադրել վերոնշյալ տարածքն ընկերությանը 6 տարի ժամկետով և ապահովել համապատասխան ենթակառուցվածքով:
    Հաշվի առնելով այն հանգամանքը, որ ըստ ներկայացված հայտի՝ «Արիդես» ՍՊ ընկերությունը նախատեսում  է ազատ տնտեսական գոտու շահագործողների ռեեստրում ներառվելու վկայականի գործողության ժամկետի երկարաձգում 6 տարով, իսկ համաձայն ՀՀ կառավարության հուլիսի 27-ի N 1255-Ա որոշման՝ «Ալյանս» ազատ տնտեսական գոտու  գործունեության ժամկետը  երկարաձգվել է 1 տարով և ըստ այդմ շահագործողների ռեեստրում ներառված լինելու ժամկետը չի կարող լինել ավելի, քան «Ալյանս» ազատ տնտեսական գոտու գործունեության ժամկետը, ուստի ներկա փուլում նախատեսվում է ընկերության կողմից  «Ալյանս» ազատ տնտեսական գոտու շահագործողների ռեեստրում ներառվելու վկայականի գործողության ժամկետը երկարաձգել 6 տարով, բայց ոչ ավելի, քան «Ալյանս» ազատ տնտեսական գոտու գործունեության ժամկետն է։ 





